
7. november 2022 

 

Inatsisartut ingerlatsinermut maleruagassaasa § 37 imm. 1 tunngavigalugu Naalakkersuisunut ukuninnga 
apeqquteqaateqarpunga: 
 

Naalakkersuisunut apeqquteqaatit: 
 

1. §37 tunngavigalugu apeqquteqaat normu 52/2022 aamma §37 tunngavigalugu apeqquteqaat 

normu 122/2022, ulluinnarni pisiarisartakkat aammalu immuup sukkuinik akoqanngitsut akiisa 

misissornissaanik siunertalik, suna peqqutigalugu Naalakkersuisut akerusunngilaat? 

 (Inatsisartunut Ilaasortat Anna Wangenhem aammaJens-Frederik Nielsen, Demokraatit) 

 

Tunngavilersuut 
Februar 2022-mi Anna Wangenheim ulluinnarni pisiarisartakkat aammalu immuup sukkuanik akoqanngitsut 
akiinik misissuinissap suliarineqarsimanngitsoq pillugu Naalakkersuisunut apeqquteqarpoq. 
 
Juni 2022 Jens-Frederik Nielsen sammisap assinganik Naalakkersuisunut apeqquteqarpoq. 
 
Naliginnaasumik naatsorsuutigineqartarpoq ullut suliffiusut qulit ingerlaneranni Naalakkersuisut 
akereersimanissaat, kisiannili sammisanut ukununnga taamaattoqanngilaq. Taakkunani qaammatit tallimat 
arfineq sisamallu ingerlasimalerput. 
 
Arlaleriartumik tuavisaarummik nassittarsimagaluarpagut Naalakkersuisulli qisuariarsimanngillat. 
Ajuusaarnartumik oqartariaqarpugut Naalakkersuisut Inatsisartunut suleriuseriniagaat ataqqinninnerallu 
inissaminiinngitsoq. 
 
Apeqqut ullut qulit suliffiusut iluanni akineqareersimanissaa kissaatigaarput. 
 


